
केएमपी एक्सप्रेस-वे को पूरा किया जाना
3944. श्री सुशील कुमार गुप्ताः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या यह सच है कि कुंडली-मानेसर-पलवल (केएमपी) एक्सप्रेस-वे का कार्य अपनी निर्धारित समयावधि से बहुत पीछे चल रहा है;

(ख) यदि हां, तो इसे पूरा करने हेतु क्या समयावधि निर्धारित की गई है;

(ग) इसे शीघ्र पूरा करने में आड़े आ रही कठिनाइयों का ब्यौरा क्या है;

(घ) इस एक्सप्रेस-वे की कुल दूरी कितनी है और अब तक कितनी दूरी तक का कार्य पूरा हो गया है; और
(ङ) केएमपी एक्सप्रेस-वे को शीघ्र पूरा करने हेतु क्या कदम उठाए गए हैं?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (ड.):    कुंडली-मानेसर-पलवल (केएमपी) एक्सप्रेसवे का निर्माण हरियाणा सरकार द्वारा किया जा रहा है। खंड की कुल लंबाई 135.65 किमी है। इससे पहले केएमपी एक्सप्रेसवे का विकास कार्य वर्ष 2006 में सौंपा गया था;  तथापि,  यह ठेका 2015 में समाप्‍त कर दिया गया था। तत्‍पश्‍चात,  माननीय सुप्रीम कोर्ट के आदेश और हरियाणा सरकार द्वारा लिए गए निर्णय के अनुपालन में  केएमपी एक्सप्रेसवे के काम को दो खंडों नामत: कुंडली-मानेसर खंड (83.32 किमी) और  मानेसर-पलवल खंड (52.33 किमी) में विभाजित किया गया है। मानेसर-पलवल खंड का कार्य पहले ही 31.03.2016 को पूरा हो चुका है। कुंडली-मानेसर खंड का कार्य सौंप दिया गया है जिसे पूरा करने की निर्धारित तिथि फरवरी 2019  है।

